                         真正離譜                   潘艷姿     

每一個人的心內,加加減減攏有保留幾个仔故事,其中有真有假,也有半真半假,但是以下我卜講的故事,伊確確實實是真的,是真的哦! 

    時間扭倒返到1980年的冬尾,有一个叫做阿寶的少年家,年歲食到30外,猶原單超一個,女朋友交無一個定著的,因為是孤子的關係,因阿媽是緊張到未講的,迭迭加厝邊講:阮即的阿孫e,人才也毋是普通,學歷擱相當,是安怎查某囝仔,交無一個定當e!

    阿寶的阿媽,道一四界央三托四愛人家加阿寶做媒人,但是阿寶本人，不但無要無緊,放放放,嘛無想卜結婚!不過,為著卜予阿媽放心,伊彼陣好朋友,道替伊出一個怪主意,叫阿寶歸氣加阿媽騙講有女朋友囉!阿媽信信信,道要求阿寶愛帶女朋友返來，予伊鑑定看覓!

    即聲事誌大條也,是卜去佗，尋一個假的女朋友?央即个央彼个人攏毋肯,落尾真佳在!總算有一個學妹阿芬，願意跳出來相挺,雙方約好某時某日,去阿寶因兜予阿媽看,想未到阿媽看一下，非常滿意,及馬事誌擱較複雜,因為即個好心的阿芬,已經有男朋友也,是卜安怎會當嫁阿寶?

    想到無變步,阿寶只好將計就計,還頭去拜託阿芬的男朋友,要求伊:好人做到底,送佛送上天。將女朋友讓渡幾工,配合演一齣“假新娘,真過門”的倫理親情大喜劇,佇眾人誠心的懇求下,即個男朋友真勉強真勉強無可奈何的答應,但是對方有唱明:叫阿寶未使動歪腦筋,嘛未使加阿芬拍缺角,阿寶攏一一答應,擱一再保證,絕對未出問題。

阿芬的男朋友，私底下搁吩咐阿芬：戲若演煞,愛緊返來!想未到戲演落煞未煞,阿寶的父母對阿芬,好到比對查某子擱較好,予阿芬無法度行離開跤,嘛得著伊男朋友e諒解，落尾，完完全全變成啊寶的牽手。

故事講到遮,一定有真濟聽眾認為即個故事傷ham傷離譜!毋過伊確確實實是真的,上起初我聽著的時,嘛感覺真ham真離譜!但唯一無仝的是:我有親目看著阿芬,目前過了真美滿,真幸福!

